Sokongan negeri
lain perlu

jJambil Kkira:

KUALA LUMPUR, Isnin — Ca-
lon-calon yang bertanding me-
rebut jawatan Naib Presiden
dan ahli Majlis Tertinggi (MT)
Umno tidak boleh mengharap-
kan sokongan dari negeri sendi-
ri sahaja untuk mencdpai keme-
nangan, kata Datuk Seri Dr
Mahathir Mohatad. 7
-Séhubungan itu, Presiden
Umno itu berkata, calon-calon
perlu mendapat sokongan per-
wakilan dari negeri-negeri lain.

“Sekara:fg ini kita suruh se-
tiap mesyuarat perwakilan
Umno Bahagian dibuka oleh ke-
tua bahagian masing-masing.
Jadi tentulah calon yang nak
bertanding membuat pengumu-
man. Begitu juga jika sesuatu
bahagian itu ingin mencalonkan
seseorang.

“Bagaimanapun, kalau seseo-
rang itu disokong oleh satu ne-
geri sahaja, dia tidak boleh me-
nang. Dia kenalah mendapat
sokongan dari negeri lain. Seta-
kat dia nak bagi nama (mengu-

mumkan untuk bertanding), ti-
dak menjadi masalah,” katanya.

Datuk Seri Dr Mahathir ber-
kata demikian ketika diminta
mengulas mengenai beberapa
Badan Perhubungan Umno Ne-
geri yang menyenaraikan bebe-
rapa nama untuk bertanding
merebut tiga kerusi Naib Presi-
den dan 25 jawatan MT Umno.

Setakat ini Badan Perhu-
bungan Umno Johor dan Kedah
mengumumkan senarai pemim-
pin Umno dari negeri masing-
masing untuk bertanding dalam
pemilihan di Perhimpunan
Agung Umno 29 November ini.

Ditanya mengenai tindakan
badan perhubungan negeri yang
membuat pengumuman itu seo-
lah-olah meminta bahagian
Umno di negeri masing-masing
menyokong calon dari negeri
sendiri, Datuk Seri Dr Mahathir
berkata: “Yang itu saya tidak
tahu dan kita perlu menyiasat
dahulu sama ada betul atau ti-
dak.”

Dr M

Ditanya sama ada Menteri
Pertahanan, Datuk Seri Najib
Tun Razak akan terus dikekal-
kan sebagai Ketua Pergerakan
Pemuda Umno atau sebaliknya,
Datuk Seri Dr Mahathir berkata
soal itu bukan beliau menentu-
kan. ’

“Walaupun Presiden yang me-
lantik jawatan itu, buat masa ini
kita belum buat apa-apa keputu-
san mengenainya,” kata beliau.

Kepada satu soalan lain, Per-
dana Menteri berkata, jika Parti
Bersatu Sabah (PBS) boleh ber-
megah selepas keluar daripada
Barisan Nasional (BN) kerana
bebas menyuarakan pendapat
di Dewan Rakyat, BN juga bera-
sa demikian.

Semalam, Presiden PBS Da-
tuk Joseph Paitin Kitingan ber-
kata, dengan menjadi pem-
bangkang, parti itu dapat
mendongakkan kepala dan ber-
jalan megah menyuarakan pen-
dapatnya di Dewan Rakyat.

